
Ներածություն 
 
 

Քաղաքացիական հասարակությունը գոյություն ունի այնտեղ և այն ժամանակ, 

որտեղ և երբ տնտեսապես ու քաղաքականապես ազատ անհատները մասնակցում 

են պետական գործունեությանը և ապահովում են իրենց շահերն  

ինքնակազմակերպման ճանապարհով: Քաղաքացիական հասարակության 

կայացման առաջին և հիմնական նախադրյալը քաղաքացիական դիրքորոշման և 

արժանապատվության որակներ ունեցող անհատն է: Եթե հասարակության 

անդամները չունեն այդպիսի որակներ, ապա չի կարող լինել ու կայանալ նաև 

քաղաքացիական հասարակությունը: Քաղաքացիական հասարակությունը չի կարող 

ներմուծվել վերևից` հռչակագրով, կամ հիմանդրվել օրենքով: Այն բուն 

հասարակության և նրա անդամների առաջադիմության, մշակույթի, 

քաղաքակրթության երկարատև զարգացման արդյունքն է. հասարակության, որի 

անդամին բնորոշ է մտածողության, հաղորդակցման հատուկ ոճ, որն անվանում են 

քաղաքացիականություն: Եթե հասարակությունը և նրա առանձին անդամները 

չունեն ազատության պատրաստակամություն, ընդունված որոշումների նկատմամբ 

պատասխանատվության զգացում, ինքնասահմանափակման ընդունակություն, 

հարգանք համաքաղաքացիների իրավունքների ու շահերի նկատմամաբ, մանկուց 

ներարկված օրինապահպանության զգացում, ապա քաղաքացիական 

հասարակության կայացումը դառնում է հարցական: Հետևաբար քաղաքացիական 

հասարակության կառուցման առաջին խնդիրը այդպիսի անհատի կայացումն է:  

Դիրքորոշումը անհատին բնորոշ հոգեբանական երևույթ է, որում առկա է երեք 

բաղադրատարր` տեղեկութային, հուզական- գնահատողական, վարքագծային:  

Տեղեկութային բաղադրատարրը ենթադրում է մարդու աշխարհայացքը և այն իդեալը, 

որին նա ձգտում է: Հուզական-գնահատողական բաղադրատարրը ենթադրում է 

համակրանք և հակակրանք ինչ-ինչ օբյեկտների նկատմամբ: Վարքագծային 

բաղադրատարրը պատրաստակամություն է գործել օբյեկտի նկատմամբ, որն ունի 

անհատական իմաստ: Այսպիսով քաղաքացիական դիրքորոշումը  որպես 

հոգեբանական հատկություն, նշանակում է, որ անհատին բնորոշ է 

պատասխանատվություն  իր երկրի ու քաղաքացիական պարտականությունների 

նկատմամբ, այսինքն քաղաքացիականություն:  Քաղաքացիականությամբ օժտված 

անհատը` որպես իսկական քաղաքացի, գիտակցում է իր իրավունքները և 

պարտականությունները հայրենիքի ու պետության հանդեպ: Իսկական քաղաքացին 

օրինահպատակ է, հանրորեն ակտիվ, հասարակությունից չօտարված: Աս իմաստով 

Հայաստանի իսկական քաղաքացին ազատ անհատն է, որն իրեն պատասխանատու է 

համարում իր արարքների համար, զգում է իրեն իր ժողովրդի և հայրենիքի մասնիկը: 

Իսկական քաղաքացին անտարբեր չէ, թե ինչ է կատարվում իր հայրենիքում: 

Ունենալով իր հայրենիքի համար պատասխանատվության զգացում` նա 

օգտագործում է իրեն ընձեռված բոլոր հնարավորությունները երկրի և պետության 

կյանքի վրա ազդելու համար: Իսկական քաղաքացին լինելով տնտեսապես անկախ և 

ունենալով անձնական ազատություն, ակտիվ մասնակցում է հասարակության և 

պետության խնդիրների լուծմանը, ազդում է պետության վրա դրականապես: Ինչպես 

նշում է Ցիցերոնը.«Իսկական քաղաքացին  ոչ միայն չպետք է վնասի ուրիշներին, 

խախտի ուրիշի սեփականությունը կամ կատարի այլ անարդարություն, այլև 

պարտավոր է օգնել անարդարությունից տուժվածներին և աշխատի ընդհանուր 

բարիքի համար»:  

Հասարակությունը գոյություն ունի  ամենատարբեր մարդկային հանրույթների, 

սոցիալական խմբերի , կազմակերպությունների և միությունների միասնության ձևով: 

Այս տեսանկյունից ելնելով կարելի է խոսել տարբեր մակարդակների լիդերների 

մասին, սկսած մարդկանց ամենափոքր խմբերի /ասենք օրինակ` ընտանիք, 

ընկերություն, կազմակերպություն և այլն/ մինչև պետական մակարդակի 

համընդհանրություն: Դրան զուգահեռ խոսվում է նաև քաղաքական, կրնական, 

գիտական, արվեստի, կուսակցական լիդերների մասին: Բոլոր դեպքերում լիդերը 

պետք է օժտված լինի որոշակի ընդունակություններով և կարողություններով, 

ունենա կյանքի փորձ և հեղինակություն և վայելի տվյալ խմբի հավատն ու 

վստահությունը: Այսպիսով լիդերը սոցիալական խմբի, կազմակերպության և ամբողջ 

հասարակության հեղինակավոր անդամն է, որի անհատական ազդեցությունը թույլ է 

տալիս նրան առաջնորդվել մարդկանց դեպի որոշակի նպատակների 

իրականացման, նշանակալից դեր կատարել հասարակական քաղաքական 

գործընթացում:  

 Լիդերության տարբեր ձևերի մեջ յուրահատուկ տեղ է գրավում քաղաքական 

լիդերությունը, ինչը պայմանավորված է նրանով, որ հասարակության կյանքում այն 

առավել տեսանելի է, մեծապես ազդում է նրանում տեղի ունեցող 

իրադարձությունների վրա և առնչվում է մեծ թվով մարդկանց ճակատագրի հետ:  

Քաղաքականությունը նրա համար գոյություն ունի որպեսզի վերացնի մարդու 

ազատության խոչընդոտները, բավարարի մարդկանց աճող պահանջները: Անհատի 

ազատության  աստիճանը կախված է քաղաքականությունից: Գիտակցելով այս, 

մարդիկ ձգտում են իրականացնել քաղաքական ընտրությունը, մասնակցել 

քաղաքականությանը : Բայց անհատը էֆեկտիվ կարող է գործել միայն մյուս 

մարդկանց հետ: Քաղաքականության մեջ մասսաներն ունեն կարևոր դեր: Դրա 

համար էլ շատ մեծ նշանակություն ունի այդ մասսաների  վրա ազդելու, նրանց  

իրենց հետևից տանելու կարողությունը: Այդ ծանր գործը կարող են անել միայն 

քաղաքական առաջնորդները: 

«Լիդեր » հասկացությունը մեկնաբանվում է երկու ձևով «առաջնորդ » և «ղեկավար»: 

Դրանք ուենն սկզբունքորեն տարբեր նշանակություն: Առաջնորդին, եթ ե նույնիսկ ան 

առաջարկված էդրսից, ընդունում և ընտրում էխումբը:  Առաջնորդը միշտ առաջ է 

քաշվում ներքևից` ժողովրդավարական եղանակով: Իսկ ղեկավարը` հակառակը, 

նշանակվում է վերևից: Այդ նշանակումը կարող էկրել վարչական կամ քաղաքական 

բնույթ, խմբի անդամները կարող են տարբեր կերպ վերաբերվել դրան, նույնիսկ 

հակադրվել: Այլ կերպ ասած ` առաջնորդությունը կարելի էպատկերել իբրև ներքևից 

վերև ուղղված վեկտոր: Սակայն, հնարավոր է նաև, որ այս երկու 

հասկացությունները համընկնեն, այսինքն ղեկավարը լինի նաև առաջնորդ: Փոքր 

խմբերում միշտ չէ, որ ղեկավարը լիդեորթւյուն էանում, դա կարող էանել խմբի 

ցանկացած անդամ, որն ունի առաջնորդին հատուկ հատկանիշներ  և որին խումբը 

վստահում է: Եթե տվյալ խմբում առաջնորդն ու ղեկավարը տարբեր մարդիկ են, 

հաճախ կարող է հակասություն առաջանալ տեսանկյունների տարբերության  

պատճառով: Առաջնորդին սովորաբար մարդիկ հետևում են իսկ ղեկավարին` 

հնազանդվում: Եվ միայն առաջնորդության հատկանիշների շնորհիվ է, որ ղեկավարը 

կարողանում էիր շուրջը համախմբել  մարդկանց:  

Գլուխ.առաջին . Քաղաքացիական դիրքորոշում 

 

Քաղաքացիական  դիրքորոշման  և արժանապատվության հիմնական  ցուցանիշն  

անհատի ակտիվ մասնակցությունն է հասարակական գործերին: Հասարակական 

գործերի  նկատմամբ շահագրգռվածությունը, դրանց քննարկման և լուծման 

նկատմամբ  հետաքրքրվածությունը քաղաքացիական դիրքորոշման կարևոր գործոն 

է:  Քաղաքացիական դիրքորշումը այնքանով է ուժեղ, որքանով անհատը 

հասարակական բարիքների  կենսագործումը վեր է դասում մասնավոր շահերից: 

  Անշուշտ, հասարակության զարգացումն  անհնարին է առանց անհատական 

շահերի հզոր շարժառիթների: Քաղաքացիական հասարակության անդամներից չի 

պահանջվում լինել այլասեր. քաղաքացիկան հասարակությունը ենթադրում է 

գիտակցված անհատական շահ: Դա նշանակում է, որ անհատական շահը որոշվում է 

հասարակական շահերի և պահանջմունքների համատեքստում: Այդպիսի 

անձնական շահը չի համարվում «կարճատես»: Դա հեռատես անհատական շահ է, 

որը հաշվի է առնում նաև հասարակական ,  ընդհանուր շահը: 

Մասնակցության ժողովրդավարությունը ենթադրում է, որ բացի ընտրություններից, 

քաղաքացիները պետք է ունենան իրավունք և հնարավորություն` ակտիվ 

մասնակցելու որոշումների ընդունմանը, քաղաքական գործընթացներին, ինչպես 

նաև ընդունված որոշումների կատարման նկատմամբ վերահսկողությանը: Այդպիսի 

ժողովրդավարությունը մասնակցությունը դիտարկում է որպես հասարակական և 

պետական կյանքի համընդհանուր սկզբունք: Այդ սկզբունքը տարածվում է ոչ միայն 

քաղաքական  կյանքի վրա, այլ տնտեսության, կրթության և նույնիսկ ընտանիքի: 

Այդպիսի մոտեցումն ապահովում է ժողովրդի շահերի առավել հաշվառումը 

որոշումներ ընդունելիս, ընդլայնում է նրա ակտիվությունը հասարակական և 

պետական կյանքում, բարձրացնում է իշխանության հեղինակությունը ժողովրդի 

աչքում, բացառում է վերջինի օտարումը հասարակությունից և պետական 

կառավարումից: Օտարումը հասարակությունից, պետական կառավարումից, 

սեփականությունից կործանիչ է և պետության և հասարակության համար: Օրինակ 

օտարումը սեփականությունից նշանակում է մարդու կտրվածություն իր 

ազատությունը  սնող նրա տնտեսական արմատներից: Անշուշտ, տնտեսական 

ազատություն նշանակում է նաև աձնական, քաղաքական, բարոյական 

անկախություն : 

Մասնակցության ժողովրդավարությունը ելնում է այն հանգամանքներից , որ 

մարդը բանական էակ է, որ հասկանում է, թե որն է հասարակական բարիքը, այդ իսկ 

պատճառով ընդունակ է գիտակցաբար ընդունել ճիշտ որոշումներ: 

Ժողովրդավարության այս տեսակի անվիճելի արժանիքն է փորձը ներառել լայն 

ժողովրդավարկան զանգվածներին պետական կառավարման գործում, հաղթահարել 

բնակչության  անտարբերությունը և դրանով իսկ ժողովրդավարության իդեալը 

կենսագործել կյանքում:   

Մասնակցությունը միասեռ չէ իր բովանդակությամբ: Անհատի 

ինքուրույնությունը և նախաձեռնողականությունը կարող է ունենալ տարբեր 

աստիճաններ: Անհատի մասնակցության աստիճանը հիմնված է նրա 

քաղաքացիական որակների վրա, նրա նախաձեռնության  և հայեցողության, 

ժողովրդավարական համոզվածության վրա:  

Քաղացիական մասնակցության տեսակները երեքն են` ըստ հասարակական 

նշանակության աստիճանի, ըստ հասարակական կյանքի ոլորտի, ըստ 

շարժառիթների: Ըստ հասարակական նշանակության աստիճանի մասնակցությունը 

կարող է լինել անհրաժեշտ, օրինակ բանակում ծառայելը, թույլատրելի, օրինակ 

դավանական ծիսակատարությունը մասնակցելը և ցանկալի, օրինակ` գիտական 

հայտնագործություն: 

Ըստ հասարակական կյանքի ոլորտի մասնակցությունը կարող է լինել քաղաքական, 

տնտեսական, հոգևոր-մշակութային, բնապահպանական և այլն: Ըստ շարժառիթների 

մասնակցությունը կարող է լինել ակտիվ քաղաքական մասնակցություն և 

հարմարվողական քաղաքացիական մասնակցություն:  

Մասնակցության շարժառիթները դրան դրդող գործոնների համակարգն է, այսինքն` 

անհատի համոզմունքները, արժեքային կողմնորոշումները, դիրքորշումները և այլ 

ներքին բնութագրերը: Ըստ այդմ կարելի է առանձնացնել մասնակցության հետևյալ 

տեսակները: 

1. Ակտիվ քաղաքացիական մասնակցություն: Այս դեպքում անհատը գործում է 

համոզված կերպով: Նրա հասարակական ակտիվությունը քաղաքացիական 

դիրքորոշման բարձր մակարդակն է:  Ակտիվ մասնակցությունը նախաձեռնողական 

վարքագիծ է, որը կարող է դառնալ և հաճախ դառնում է բուն ժողովրդական 

բարեփոխումների  գործոն: Մասնակցության ակտիվությունը որոշվում է զարգացած 

գիտակցությամբ, խորը ժողովրդավարական համոզվածությամբ: Այն հոգեբանական 

դիրքորոշում է` օգտագործել ժողովրդավարության հնարավորությունները, 

ստեղծագործաբար ղեկավարվել դրանցով իր ամենօրյա վարքագծում: Ակտիվ 

մասնակացության հիմքում ընկած են նախաձեռնությունը, ստեղծագործությունը, 

անհատի գործնական ակտիվությունը:  hasa8Հարմարվողական քաղաքացիական 

մասնակցությունը անհատի պասիվ գործունեությունն է: Այս դեպքում նա 

հարմարվում է իր շրջապատի  /անմիջական սոցիալական շրջապատի, խմբի և այլնի 

/ կարծիքին և գործողություններին, ենթարկվում նրան: Այլ խոսքերով, մարդը 

վարվում է այդպես, քանի որ ուրիշներն այդպես են վարվում:  

Համաձայնողականությունը սովորաբար ճանաչվում է սոցիալապես օգտակար 

երևույթ, քանի որ անհատը ենթարկելով այլոց կարծիքին, վարվում է հանրորեն 

օգտակար: Սակայն պետք է ընդունել նաև այն, որ  այդպիսի դիրքորոշումը, լինելով 

ընդունելի, շատ դեպքերում այնքան էլ ցանկալի չէ, քանի որ իրենից ներկայացնում է 

անվերապահ  ենթարկում, կույր հետևում` առանց սեփական քաղաքացիական 

դիրքորոշումների ակտիվության:  Այդ պատճառով  մարդիկ չեն արտահայտում 

իրենց մտքերը, համոզմունքները, չեն դրսևորում անկեղծություն, նախաձեռնույթուն, 

իրական , ոչ ձևական ինքնուրույնություն: Ակնհայտ է, որ այլակարծիքությունը 

անհրաժեշտ է հասարակությանը: Այլակարծիքությունը այն անհատների առաջ 

ընկնող, ահազանգող վարքագիծն է, ովքեր մյուսներից շուտ են սկսել գործել, 

պայքարել մարդու և ժողովուրդների իրավունքների համար: Սակայն 

այլակարծիքությունը չպետք է դուրս գա սոցիալապես պատասխանատու վարքագծի 

շրջանակներից: Այն պետք է դրսևորվի իրավաչափորեն: Ժողովրդավարությունը 

գաղափարական, քաղաքական, հոգևոր- մշակութային բազմազանության դրսևորում 

է, սակայն ոչ ամենաթողություն:  

Գլուխ երկրորդ. Առաջնորդություն 

 

Առաջնորդությունը  բազմակողմանի և բազմիմաստ երևույթ է: Այն 

օգտագործում են և կենդանական աշխարհի որոշակի տեսակում գերիշխող էակին, և 

մարդկանց համակցության մեջ ղեկավար դիրքեր ունեցող անձանց նշելու համար: 

Ժողովրդավարությունը որպես ժողովրդի իշխանություն իրականացվում է ժողովրդի 

կողմից և ժողովրդի համար: Սակայն իրականում այդպիսի կառավարում 

բառացիորեն գոյություն չունի և չի կարող գոյություն ունենալ, քանզի անհնարին է, որ 

ամեն մարդ մասնակցի յուրաքանչյուր որոշման ընդունմանը: Այդպիսի իրավիճակը 

կհանգեցնի քաոսի և անպատասխանատվության: Այս պայմաններում առաջ է գալիս  

ժողովրդի ներկայացուցչության անհրաժեշտություն, երբ պարբերաբար ընտրվող 

անձինք, գալով իշխանության, ընդունում են քաղաքական որոշումներ ժողովրդի 

անունից, ժողովրդի համար: Այսպիսով առաջ են գալիս առաջնորդություն և 

առաջնորդ երևույթները, երբ մարդուն ընձեռվում է հնարավորություն ընտրել 

առաջարկված այլընտրանքների միջև: Առաջնորդության ինստիտուտը ծագել է 

վաղուց և պայմանավորված է հասարակության առանձնահատկություններով` 

անհատների ինքնավարությամբ, սոցիալական հոգեբանությամբ և այլն: 

Հասարակական կյանքը, հիմնված տարաբնույթ, հաճախ հակադիր տնտեսական, 

սոցիալական, քաղաքական, հոգևոր շահերի և դրանց կրողների/ անհատներ, խմբեր, 

կազմակերպություններ/ վրա, պահանջում է ղեկավարություն:  

Հասարակական առաջնորդությունը սոցիալական գործառույթ է` պայմանավորված 

մարդու ընդունակությամբ գիտակցաբար դնել համընդհանուր նպատակներ և որոշել 

դրանց նվաճման եղանակները: Առաջնորդության կոնկրետ ձևերը  և եղանակները 

կախված են հասարակության մշակութային հասունությունից, զանազան խմբերի 

շահերի ինքնավարության մակարդակից, կոլեկտիվ գործողություններ 

պահանջմունքի գիտակցումից: 

 Առաջնորդության տարատեսակներից է քաղաքական առաջնորդությունը, որն 

ընթանում է քաղաքական ինստիտուտների շրջանակներում: Քաղաքական այն 

գործիչը, որ մշտական և վճռական ազդեցություն է թողնում հասարակության, 

պետության, կազմակերպության վրա, կոչվում է քաղաքական առաջնորդ:  

Առաջնորդությունը տարբեր կերպ է սահմանվում տարբեր գիտնականների և 

հետազոտողների  աշխատություններում: Սակայն այդ բոլոր սահմանումների մեջ 

կան ընդհանրություններ.  

1. Առաջնորդությունը խմբային երևույթ է, չկան առաջնորդներ առանց 

հետևորդների: Որպես այդպիսին առաջնորդությունը ներգրավում է միջանձնային 

ազդեցություն և համոզչություն: 

2. Առաջնորդն օգտագործում է այդ ազդեցությունը, որպեսզի խմբին 

գործունեության որոշակի ուղղություն հաղորդի դեպի որոշակի նպատակների 

իրականացում: Հետևաբար, առաջնորդությունը նպատակային ուղղվածություն ունի 

և մեծ դեր  է խաղում խմբերում և կազմակերպություններում: 

3. Առաջնորդների առկայությունը հաճախ ենթադրում է խմբում որոշակի 

հիերարխիայի առկայություոն, նույնիսկ երբ այդ հիերարխիան խիստ 

արտահայտված չէ: Ամբողջացնելով այս սահմանումները կարելի է սահմանել, որ 

առաջնորդը այն անձն է, ով ազդում է մեկ կազմակերպության մեջ միավորված 

անհատների և խմբերի վրա, օգնում է նրանց սահմանել նպատակներ և առաջնորդում 

է նրանց դեպի այդ նպատակների իրականացում:  

Առաջնորդությունը անհրաժեշտ է մարդկանց մի խումբ թիմ դարձնելու համար, 

նրանց դարձնելու մի ուժ, որը հետագայում մրցակցային առավելություն կտա 

կազմակերպությանը:  

Առաջնորդությունը անհրաժեշտ է, սակայն շատ կարևոր է լավ առաջնորդ ունենալը: 

Լավ առաջնորդը պատասխանատու է լինում, որ ամեն ինչ ճիշտ ընթանա, որ 

յուրաքանչյուրը ճիշտ ճանապարհ ընտրի իր համար, իր ընտանիքի համար, ծրագրի, 

համայնքի և շրջապատող աշխարհի համար: Որպեսզի արդյունավետ կերպով 

լուծվեն մարդկության առջև ծառացած մեծ և փոքր պրոբլեմները, ամենակարևոր 

խնդիրներից է հնարավորին չափ արագ հասարակության բոլոր շերտերի համար 

ուժեղ բարոյական առաջնորդություն ստեղծել: Մեծ թվով և լավ պատրաստված 

առաջնորդների առկայության դեպքում տարբեր խմբեր կկարողանան ընդլայնել 

իրենց նպատակները, և այս դեպքում խմբի բոլոր անդամները հնարավորոթւյուն 

ունենա ավելի մեծ չափերի ներդրոմ կատարելու: Լավ առաջնորդը բացահայտում է 

խմբի լավագույն մտքերը, սինթեզում է գաղափարները և օգնում գտնել  հիմնական 

խնդիրները: Այս ամենն արվում է ուշադիր  լսելու, մասնակցությունը քաջալերելու, 

գաղափարները ողջունելու, վեճերը կանխելու, մարդկանց ըստ արժանվույն 

գնահատելու և դրական մթնոլորտ ստեղծելու միջոցով: Լավ առաջնորդը լրիվ 

վստահելի է: Նա անում է այն ինչ ասում է, որ կանի: Լավ առաջնորդը միասնություն է 

ստեղծում: Նա ներդաշնակություն է ստեղծում խմբի անդամների միջև: Լավ 

առաջնորդը առաջարկւոմ է, բայց երբեք չի բողոքում: Նա մտածում է այն մասին , թե 

ինչ անել հետո, որպեսզի պահպանի  իրերի հետագա առջընթացը, և չխճճվի 

քննադատության և բողոքների մեջ: Օգտագործում է դեմոկրատական և բոլորի 

համաձայնությամբ որոշումների կայացման եղանակներ: Սահմանում է հստակ և 

իրատեսական նպատակներ, առավելագույնի է հասցնում մասնակցությունը, լուծում 

է խմբի անդամների միջև եղած կոնֆլիկտները, օգնում է խմբում ստեղծել 

միասնություն և փոխադարձ աջակցություն: Լավ առաջնորդը մտածում է խմբի այլ 

անդամների մեջ առաջնորդության զարգացման մասին, ճանապարհներ է գտնում  

բարձրացնելու  ուրիշների ստանձնած պատասխանատվությունը և լրջորեն 

պատրաստվում է մյուսներին անելու այն աշխատանքը, որ ինքն է անում: Նա պետք է 

նաև իմանա, թե երբ պետք չէ առաջնորդ լինել: Լավ առաջնորդը չի ստում, չի 

օգտագործում  իր պաշտոնը անբարոյական կամ անօրինական նպատակներով, և 

խմբի բարոյական չափանիշները բարձր է պահում: Լավ առաջնորդը հաշվետու է 

մնում խմբին: Նա անկեղծորեն և կանոնավոր կերպով հաղորդակցվում է խմբի 

անդամների և համայնքի հետ և չի մեկուսանում, պատրաստ է ընդունել 

քննադատություն: Լավ առաջնորդը վստահություն է ներշնչում, որ խումբը 

հաջողության կհասնի, հակադրվում է ցինիզմին և հուսահատությանը իր դրական 

վերաբերմունքով, օգնում է գտնել բարիքը յուրաքանչյուր չարիքի մեջ: Լավ 

առաջնորդը ծառայում է որպես լավ օրինակ: Վստահության և հարգանքի մթնոլորտ է 

ստեղծում, ցուցաբերոմ է բարոյական խոհեմություն, մարդկանց վերաբերվում է 

այնպես, ինչպես ցանկանում է, որ իրեն վերաբերվեն:  

 Առաջնորդի գործառույթները կախված են հասարակության տնտեսական, 

քաղաքական կյանքից և, վերջապես, բուն առաջնորդի անհատական որակներից: 

Արդի քաղաքացիական հասարակությունը մեծապես չեզոքացնում է քաղաքագետ-

պրոֆեսիոնալների առաջնորդող դիրքերը, սակայն չի վերացնում: Առաջնորդների 

համընդահանուր գործառույթներից կարելի է առանձնացնել 

գ միավորող գործառույթը, ամբողջ հասարակության կողմից ճանաչված 

արժեքների և իդեալների հիմքի վրա տարբեր շահերի միավորումը և 

համաձայնեցումը 

գ կողմնորոշող գործառույթ. քաղաքական կուրսի մշակում, որն արտացոլում է 

առաջադիմության միտումների և բնակչության խմբերի պահանջմունքները 

գ գործիքային գործառույթ. հասարակության առջև կանգնած խնդիրների 

լուծման եղանակների և մեթոդների որոշում 

գ հավաքագրման գործառույթ. անհրաժեշտ փոփոխությունների նախաձեռնում 

բնակչության մոտ զանգվածային  խթանների ստեղծման օգնությամբ 

գ հաղորդակցային գործառույթ քաղաքական ինքնակազմակերպման կայուն 

ձևերի ստեղծում հասարակայնության, տարբեր կազմակերպությունների և 

բնակչության խմբերի սերտ կապերի հիման վրա. 

գ արդարության, օրինականության և կարգուկանոնի երաշխավորի գործառույթ. 

պայքար ընդդեմ բյուրոկրատիայի, ապօրինության, անհատի իրավունքների 

խախտումների 

Լիդերության տարբեր ձևերի մեջ յուրահատուկ տեղ է գրավում քաղաքական 

լիդերությունը, ինչը պայմանավորված է նրանով, որ հասարակության կյանքում այն 

առավել տեսանելի է, մեծապես ազդում է նրանում տեղի ունեցող 

իրադարձությունների վրա և առնչվում է մեծ թվով մարդկանց ճակատագրի հետ:  

Մաղաքական լիդեր կարող  են դառնալ միայն այն անհատները, որոնք 

առանձնանում են ինքնուրույն մտածելակերպով, զանգվածների շահերը 

պաշտպանելու ընդունակությամբ, հասարակության շահերը սեփական շահերից 

գերադասելու, քաղաքական որոշումներ ընդունելու և դրանք գործնական կյանքում 

իրականացնելու համար կառավարման ճիշտ մեխանիզմներ օգտագործելու 

ընդունակությամբ: Քաղաքական  գրականության մեջ քաղաքական լիդերի 

տիպաբանության վերաբերյալ իշխող է Մաքս Վեբերի մոտեցումները: Ըստ նրա 

կարելի է առանձնացնել  երեք տեսակի առաջնորդներ` ավանդական, բանական-

օրինական և խարզմատիկ: Ավանդական լիդերությունը հենվում է սովորույթների և 



13 
 

ավանդույթների ուժի վրա: Առաջնորդ լինելու իրավունքը մարդը ձեռք է բերում 

շնորհիվ իր ծագման: Ռացիոնալ-լեգալ /բանական -օրինական/ լիդերությունը 

հենվում է բոլորի կողմից ընդունված իրավական կարգի գոյության օրինականության 

վրա: Արդի ժողովրդավարական հասարակություններում ընտրական 

գործընթացները, որոնք տեղի են ունենում ընդունված իրավական նորմերի 

շրջանակներում, քաղաքական լիդերի ձևավորման հիմնական ճանապարհն է:  Այս 

դեպքում լիդերը հանդես էգալիս ոչ որպես անհատ, որից բխում էիշխանությունը, այլ 

որպես քաղաքական համակարգի մեջ ներառված պետական որոշակի խնդիր 

իրականացնող գործակալ, օժտված իշխանություն իրականացնելու լիազորությամբ:  

Խարիզմատիկ / հեղինակույթան վրա հենված, լիդերությունը հենված է անհատի 

առանձնահատուկ հատկանիշների հավատալու վրա, որը ոչ թե ձեռք բերովի է այլ 

բնատուր, ի վերուստ տրված որպես աստվածատուր շնորհ: Ըստ Վեբերի խարիզման 

դա անհատի  ոչ սովորական հատկությունն է, որի շնորհիվ նա գնահատվում է որպես 

գերբնական, գերմարդկային կամ առնվազն առանձնահատուկ ուժերով և 

հատկանիշներով օժտված  էակ, ինչը անմատչելի է այլ մարդկանց: Այլ լիդերության 

տեսակներից խարիզմատիկ լիդերության տարբերությունն այն է, որ եթե մյուսներն 

ունեն քիչ թե շատ օբյեկտիվ հիմք, ասենք ավանդույթներ կամ օրենք, ապա 

խարիզմատիկ լիդերությունը ունի զուտ անհատական բնույթ, այսինքն խստագույնս 

անձնավորված է : Խարիզմատիկ լիդերության բնորոշ գիծը նաև այն է, որ նրա 

հետևորդները չափազանց նվիված են անհատին և անմնացորդ հավատում են նրան:  

Վեբերը գտնում էր, որ խարիզմատիկ լիդերությունը կայուն և երկարատև չէ և 

ժամանակի ընթացքում վերաճում է լիդերության մյուս տեսակներից որևէ մեկին, 

նայած թե հասաարկության մեջ հաստատված քաղաքական համակարգի բնույթն 

ինչպիսին է: Խարիզմատիկ լիդերությունը առավել վառ է դրսևորվում անցումային 

հասարակությունում, երբ անհրաժեշտ են արմատական փոփոխություններ 

կատարել հասարակության կյանքում, կամ երբ անհրաժեշտ է հաղթահարել 

համազգային ճգնաժամ և այլն: Խարզիմատիկ լիդերության օրինակ կարող են լինել 

Ստալինը ԽՍՀՄ-ում, Մաո Ցզեդուն` Չինաստանում, Ֆիդել Կաստրո ն` Կուբայում,  և 

այլն: Խարիզմատիկ լիդերը երբեմն ընդունակ է միայն իր բարոյական ազդեցությամբ, 

հենց իր գոյության փաստով հաղթահարելու և լուծելու ծագած շատ խնդիրներ և 

համախմբելու հասարակությանը: Շատ քաղաքագետների կարծիքով լիդերության 

խարիզմատիկ ձևը բնորոշ է տոտալիտար  համակարգին, սակայն չի բացառվում 

խարիզմայի դրսևորումը  նաև դեմոկրատական հասարակության մեջ: Ըստ 

ամերիկյան որոշ քաղաքագետների .«Լիդերի հեղինակության մի մասն էլ գալիս է 

պաշտոնի հետ միասին, որը պետք է զարգացնել: Ամերիկյան նախագահը 

հսկայական հեղինակություն ունի միայն նրա համար, որ պրեզիդենտ է, սակայն նա 

չի կարող կառավարել միայն հրամանագրերի միջոցով»:  Խարիզմատիկ լիդերը, 

որպեսզի պահպանի իր լիդերության կայուն կարգավիճակը, պետք է էապես փոխվի  

քաղաքական գործընթացների  զարգացման, հասարակական աստիճանական 

կայունացման համապատասխան` աստիճանաբար վերափոխվելով ռացիոնալ-

օրինական լիդերի: Քիչ չեն այնպիսի օրինակները, երբ  զանգվածային շարժման 

մակերեսի վրա երևան են գալիս խարիզմատիկ լիդերներ, որոնց հեղինակությունը 

որոշ ժամանակից հետո արագ մարում է, քանի որ բնականից նրանք մեծ 

ընդունակություններ չեն ունենում: Խորհրդային միության փլուզումը նման  շատ 

օրինակներ տվեց: Անսպասելի ձևով քաղաքական կյանք մտած  որոշ գործիչներ  

զանգվածների պաշտամունքի առարկա դարձան, սակայն նրանք չկարողացան 

նորմալ անցում կատարել  խարիզմայից ռացիոնալիզմին: Այսինքն նրանք 

չկարողացան  սովորական քաղաքական գործիչից, որը մտածում է ընդամենը մի 

ընտրությունից մւնչև մյուսը, դառնալ պետական գործիչներ, որոնց գլխավոր 

նպատակը ազգային պետական շահն է: Լիդերության այս ձևերը երբեք բացարձակ 

ձևով հանդես չեն գալիս: Ըստ էության, յուրաքանչյուր քաղաքական համակարգում  

այս երեք կարգի  լիդերության տարրերը գոյություն ունեն: 

Արդի ժամանակների հասարակության կյանքում տեղի ունեցող լայնածավալ 

քաղաքական զարգացումները առաջացրել են քաղաքական լիդերների ձևավորման  և 

զարգացման նոր տենդենցներ:  

Ժողովրդավարության պայմաններում քաղաքական լիդերների ընտրության, 

պատրաստման, դեպի իշխանություն գնալու և հենց նրանց գործունեությունը 

իրականացնում են որոշակի ինստիտուտներ: Քաղաքական լիդերները հսկվում են 

իրենց կուսակցության, ընդդիմության  և հասարակության կողմից: Այս ամբողջը այս 

կամ այն չափով սահմանափակում է նրանց իշխանությունը և ընդունված 

որոշումների  վրա մեծանում է շրջապատի ազդեցությունը:  Զարգացման այսպիսի 

տենդենցը կոչվում է լիդերության ինստիտուտականացում, այսինքն լիդերեների 

գործունեությունը հիմնականում քաղաքական ինստիտուտների միջոց 

իրականացնելու գործընթաց է: Կարևոր զարգացման տենդենց է նաև քաղաքական 

լիդերության մասնագիտացումը, այսինքն քաղաքականությամբ զբաղվելը գնալով 

ավելի շատ է դառնում մասնագետների գործունեություն: Եվ դրանում  աղաքական 

մեծ առաջընթաց է նկատվում և արդարացված է, քանզի ինչպես հայտնի է, 

քաղաքականությունը միլիոնավոր մարդկանց ճակատագրի հետ է կապված և ոչ 

իրավասու, ոչ ձեռնհաս ու պատահական քաղաքական գործիչները այստեղ անելիք 

չունեն: Մյուս կողմից պարզ է, որ յուրաքանչյուր գործունեություն պահանջում է 

որոշակի գիտելիքներ, հմտություններ ու փորձ: Ուստի շատ քաղաքական լիդերների 

հետագա հաջողությունը կախված է քաղաքականության մեջ մասնագիտանալուց, 

անհրաժեշտ գիտելիքներ և քաղաքական գործչին բնորոշ այլ հատականիշներ ձեռք 

բերելուց:  

 Առաջնորդության առավել հայտնի և տարածված տեսոթւոյւնների թվին են դասվում 

անձնային գծերի, իրավիճակային, անձնային –իրավիճակային տեսությունները;  

Անձնային գծերի տեսությունը առաջ էքաշել անգլիացի հոգեբան և մարդաբան 

Գալտոնը: Նա առաջնորդությունը փորձում էր բացատրել ժառանգականությամբ: 

Նրա մոտեցման հիմքում ընկած է այն գաղափարը, որ լիդերը օժտված է 

ժառանգաբար փոխանցվող այնպիսի որակներով, որոնք տարբերում են նրան այլ 

մարդկանցից: Սակայն նրանք հաշվի չեն առնում այն հանգամանքը , որ տարբեր 

ժամանակներում հասարակական –քաղաքական ուժերը տարբեր պահանջներ են 

ներկայացնում առաջնորդներին ` պահանջելով նրանցից ոչ թե ընդհանուր, այլ 

յուրահատուկ անձնային որակներ:  

Իրավիճակային տեսության ահամաձայն  առաջնորդի իհայտ գալը  տեղի, 

ժամանակի և հանգամանքների արդյունք է: Տարբեր հանգամանքներում 

պահանջվում են տարբեր առաջնորդներ: Այս տեսության կողմնակիցները սակայն 

հաշվի չէին առնում այն հանգամանքը, որ ոչ միայն իրավիճակն է ստեղծում 

առաջնորդ, այլ ուժեղ մարդը կարող է ստեղծել որոշակի իրավիճակ:  

Անձնային գծերի և իրավիճակային տեսությունները հիմք հանդիսացան  

առաջնորդության նոր` անձնային- իրավիճակային տեսության  առաջացման համար: 

1952 թվականին Հերտը և Միլզը առանձնացրին չորս գործոն , որոնք անհրաժեշտ են  

հաշվի առնել առաջնորդության երևույթի դիտարկման ժամանակ: Դրանք են` 

1.առաջնորդի անհատական հատկանիշներն ու դրդապատճառները, 

2.առաջնորդի հետևորդների գիտակցության մեջ առկա` լիդերի կերպարն ու նրան 

հետևելու դրդապատճառները,  

3. առաջնորդի դերի բնութագիրը 

4.պաշտոնական և իրավական այն դաշտը, որում գործում են առաջնորդն ու նրա 

հետևորդները:  

Այսպիսով առաջնորդությունը դիտարկվում է որպես հարաբերություններ մարդկանց 

միջև և ոչ թե որպես առանձին անհատի բնութագիր: Ըստ Կետելի` 

առաջնորդությունը դինամիկ փոխազդեցություն է` առաջնորդի նպատակների և նրա 

հետևորդների նպատակների ու պահանջմունքների միջև, որտեղ առաջնորդի դերը 

խմբային նպատակներ ընտրության և դրանց հասնելու մեջ է:  

Եզրակացություն 

 

Մասնակցությունը հասարակական-քաղաքական կյանքի բարելավման 

գործում քաղաքացու սեփական կարողությունների ներդրումն է, երբ նա փորձում է 

մասնակցել ինչպես սեփական, այնպես էլ հասարակության խնդիրների 

բացահայտման և դրանց լուծման ուղիների որոնման իրականացման գործընթացին: 

Ակտիվ քաղաքացու մասնակցությունը ենթադրում  է ակտիվ ներգրավվածություն 

հասարակական կյանքի տարբեր ոլորտներում: Դա ենթադրում է, որ անհատը 

ներգրավվում է հասարակական քաղաքական  կյանքի բոլոր հնարավոր 

գործընթացներում` փորձելով անմիջական ազդեցություն ունենալ դրանց վրա: 

Դառնալով այս գործընթացների անմիջական մասնակից` քաղաքացին 

միջնորդավորված ազդեցություն է ունենում երկրի հասարակական կյանքի կերտման 

և իրականացման մեջ: Յուրաքանչյուր քաղաքացի ունի իր երկրի կառավարման 

գործընթացին մասնակցելու իրավունք: Սակայն նա ինքն է ընտրում  իր 

մասնակցության ձևն ու եղանակը: Շատ քաղաքացիներ չեն մասնակցում երկրի 

կառավարման գործընթացին , նրանք չեն գնում ընտրությունների , չեն քվեարկում : 

Այնուամենայնիվ որոշ մարդիկ համոզված են, որ ունենալով մասնակցության 

իրավունք, իրենք ունեն պատասխանատվություն իրենց կյանքի, շրջապատի և 

հասարակության առջև: Քաղաքացու քաղաքացիական ինքնությունից և 

քաղաքացիության հանդեպ տեսակետներից կախված ` որոշվում է նրա  

մասնակցության ակտիվ կամ պասիվ լինելը: Ակտիվ մասնակցության գաղափարը 

հիմնվում է այն հասկացության վրա, որ քաղաքացիները կարող են ունենալ ակտիվ, 

յուրովի ներդրում քաղաքականության ձևավորման  գործընթացում:  

Առաջնորդութան գաղափարը ծագել է մեր ժամանակներում: Առաջնորդությունը դա 

կառավարման  նոր ոճ չէ, այլ իշխանության կազմակերպման ձև քաղաքացիական 

հասարակությունում: Քաղաքացիական հասարակության անդամները քաղաքական 

կայնքի  մտածող մասնակիցներն են, այդ պատճառով էլ նրանք հնարավորություն 

ունեն իրենց առաջնորդին ընտրելու:  Առաջնորդի վարվելակերպը նրանց պետք է 

համոզի, որ իր գործողությունները ճիշտ են և օգտակար և պայմանավորված չեն իր 

իշխանասիրությամբ: Առաջնորդը պետք է համապատասխանի ժամանակի 

պահանջներին: Առաջնորդը պետք է լինի գաղափարների կրող և այդ գաղափարների 

տարածողը հասարակության մեջ: Բայց մյուս կողմից հասարակությունն ինքը պետք 

է պատրաստի առաջնորդների: Քաղաքական էլիտայի պատրաստումը 

հասարակության կարևորագույն խնդիրն է :   

Հասարակության զարգացման ընթացքում անհատական լիդերությունը 

փոխարինելու է գալիս լիդերության ինստիտուտը, խմբային լիդերությունը, որն 

ավելի բարդ ու բազմակողմանի սոցիալական երևույթ է: Լիդերությւոնը 

կենտրոնական լիդերի և նրա հետևորդների փոխազդեցության շնորհիվ ձևավորված 

համակարգ է, որտեղ մի կողմից ենթադրվում է այլ մարդկանց լիդերի վրա գործուն 

ազդեցությունը, մյուս կողմից անհրաժեշտ է, որ նրանք ենթարկվեն լիդերին, 

պաշտպանեն նրա որոշումերը ու գործողությունները, պատրաստակամորեն հետևեն 

նրան:  Այս դեպքում լիդերության հնարավորությունը կախված է լինում խմբային 

գործունեությունից, քանզի առանց հետևորդների ու նվիրյալների միայնակ լիդերի 

գոյությունը անհնար և անհեթեթ կլինի: Եվ չնայած այդ հարաբերություններում 

լիդերն է կենտրոնական դեմքը, այուհանդերձ նրա մերձավոր շրջապատի, նրա 

հայացքների  ու գործողության սկզբունքները կամավոր պաշտպանող  և 

հասարակութայան մեջ տարածող  անհատների շնորհիվ է նա իրականացնում 

լիդերությւնը:  

